

فوج اپنی خواهش سے نہیں آئی
صفحات
نائب امیر جماعت اسلامی پاکستان پروفیر خورشید احمد مومی اردو


انٹرویو
آئی ایم ایف اور ورلڈ بینک سے چھٹکارے کے بغیر معیشت کا قبلہ درست نہیں ہو سکتا
جماعت مداری کے پیش نظر ہی نہیں نام کی تبدیلی


فرائیڈے اسپیشل :۔ پاکستان کی مسلح افواج نے ملک میں چوتھی مرتبہ سیاسی قیادت اور حکومت کے خلاف خاوت کی ہے ہم ان حالات تک کیوں اور کیسے پہنچے ہیں بنیادی خرابی کہاں ہے ؟ پروفیسر خورشید احمد : ملک میں چاروں مارشل لاء کسی ایک وجہ یا ایک جیسی صوت حال میں نہیں آئے۔ پہلا مارشل لاء آیا تو امریکا نے جنرل اکبر کا خیر مقدم کیا۔ جنرل اکبر کی کشمیر پر پالیسی نیشنل تھی اور اس میں لبرل رنگ بھی تھا۔ دوسرا مارشل لاء لگا تو ایوب خان بر سر اقتدار آئے ، انہوں نے اسمبلی توڑ ڈالی تو فوج نے 23 مارچ 1969ء کو مارشل لاء کا فیصلہ کیا لیکن فوجی جوانوں نے کہا کہ یوم پاکستان کے موقع پر ایسا نہیں ہونا چاہئے ، اس لئے یہ مارشل لاء دو روز بعد لگا۔ ضیاء الحق کے مارشل لاء کے بارے میں میرا خیال ہے کہ مارشل لاء کے حالات پیدا ہو چکے تھے۔ ضیاء الحق خود بہت ambicious تھے وہ دھیما مزاج رکھتے تھے اور حالات کا بغور مطالعہ کر رہے تھے۔ انہوں نے پی این اے کی پوری تحریک کو ہائی جیک کر لیا۔ انہوں نے پی این اے کی فوریان بھی استعمال کی اور اس کے لوگوں کو بھی استعمال کیا۔ امریکا نے افغانستان کے حالات کی وجہ سے ضیاء الحق کے مارشل لاء کو قبول کیا اور یہ حالات گزر گئے تو امریکا نے ان کا صفایا کر دیا۔ اپنے کردار کے اعتبار سے وہ ایک
اچھے انسان تھے۔
فرائیڈے اسپیشل :۔ کیا پی این اے اور بھٹو میں
سمجھوتہ نہیں ہو گیا تھا؟
پروفیسر خورشید احمد : - بات چیت کسی نتیجے پر ضرور پہنچی تھی، لیکن بھٹو جیسے آدمی پر اعتبار نہیں کیا جاسکتا تھا۔ وہ ایسا آدمی تھا جس سے توقع رکھی جاتی تھی کہ وہ کسی بھی وقت اپنے وعدے اور زبان سے مکر جائے۔ اس نے متبادل پلان تیار کر لیا تھا۔ فرائیڈے اسپیشل : - حالیہ ایمر جنسی پر بھی شکوک کا اظہار کیا جارہا ہے کیونکہ ضیاء الحق بھی نوے روز کے لئے آئے تھے واحد میں قوم کو انہیں گیارہ سال بھگتنا پڑا ؟
پروفیسر خورشید احمد ۔ اس بغاوت کے بارے میں میری


رائے مختلف ہے۔ یہ پہلا موقع ہے کہ اس صورت حال میں میری ہمدردیاں فوج کے ساتھ ہیں۔ پچھلے مارشل لاؤس میں پہلے سے intensian موجود تھی لیکن اس مرتبہ میں نہیں سمجھتا کہ فوج کوئی ہوم ورک کر کے آئی ہے۔ یعنی ایسے حالات پیدا ہو گئے
کہ فوج کو ایسا اقدام کرنا پڑ گیا۔ ضیاء الحق اور موجودہ بغاوت میں یہ فرق ہے کہ اس وقت ملک خانہ جنگی کے دہانے پر کھڑا تھا، اگر بھٹو حمید اللہ عابد
پی این اے سے معاملات طے کر کے انتخابات کرادیتا تو مارشل لاء نہ لگتا وہ اپنا کھیل کھیل رہا تھا اور فوج نے اپنا کھیل کھیلا۔ فرائیڈے اسپیشل :- کیا فوج کی مداخلت کا پورا جواز 12 اکتوبر
کو موجود تھا؟


پروفیسر خورشید احمد : یہ بڑی خاص اور اہم بات ہے کہ جس وقت یہ بغاوت ہوئی فوج کے سربراہ جنرل مشرف ملک میں موجود نہیں تھے ۔ فوج میں رائے پائی جاتی تھی کہ نواز شریف کو یہ اقدام کرنے دیا جاتا تو اس سے فوج کی وحدت پارہ پارہ ہونے اور اس میں تقسیم کا عمل شروع ہونے کا خطرہ پیدا ہو گیا تھا۔ فوج کے بروقت اقدام سے یہ خطرہ ٹل گیا۔ تین افراد تو نواز شریف کے ساتھ تھے مگر ایک دو اور بھی تھے جو دبے لفظوں میں نواز شریف کی حمایت کر رہے تھے۔ صورت حال بدلتے دیکھ کر انہوں نے خاموشی اختیار کرلی اور دباؤ قبول کر لیا۔ اس لئے یہ اقدام ایک فرد کے خلاف نہیں بلکہ ادارے کے خلاف تھا۔ یہ سوچی سمجھی سازش تھی۔
فرائیڈے اسپیشل :- کیا فوج خرابیاں دور کرنے کی پوزیشن
میں ہے؟
پروفیسر خورشید احمد : - فوج اور مارشل لاء سر جن کا کر دار ادا کرتے ہیں۔ ساری بیماری کا علاج سر جن نہیں کر سکتا۔ ماضی کے تجربات صرف پاکستان میں ہی نہیں پوری دنیا میں یہ بتاتے کہ فوج کی آمد کسی خطرے کو ٹالنے کے لئے تو درست ہے لیکن نئی تعمیر و تشکیل اس کے بس کی بات نہیں۔ فوج کی تربیت ایک خاص ماحول، انداز اور مخصوص ٹارگٹ کے لئے ہوتی ہے۔ فوج کاڈ سپلین اس کام کے لئے بہتر ثابت ہوتا ہے، لیکن دوسرے معاملات کے لئے یہ مناسب نہیں ہے یعنی الیکشن وغیرہ کے لئے یہ ڈسپلن فٹ نہیں ہوتا۔ تیسری بات یہ ہے کہ دیگر معاملات میں فوج کے ملوث ہونے سے اس کا پروفیشنل ازم ڈسٹرب ہوتا ہے۔ اس کے معنی یہ ہیں کہ فوج کا اصل کام یعنی نیشنل سیکورٹی داؤ پر لگ جاتی ہے۔ چوتھی بات یہ ہے کہ پھر فوج کو پسند کرنے والے اور نا پسند کرنے والے دونوں ہوتے ہیں، گویا فوج متنازعہ عن جاتی ہے۔ اور یہ ایسا ادارہ ہے کہ کم از کم اسے متنازعہ نہیں بنانا چاہئے بلکہ پوری قوم اس کی پشت پر ہونی چاہئے۔ پانچویں بات یہ ہے کہ پوری دنیا میں بیسویں صدی میں فوجی بغاوتوں کے 70 یا80 واقعات رونما ہوئے اور ان میں سے کسی


بغاوت کو رول ماڈل قرار نہیں دیا گیا۔ اس لئے میری نظر میں یہ
تجربات مفید ثابت نہیں ہوتے۔
فرائیڈے اسپیشل :۔ مسلح افواج کو موجودہ حالات میں اب
کیا کرنا چاہئے؟
پروفیسر خورشید احمد : فوج نے جو قدم اٹھلیاوہ تو اپنی حد تک درست ہے لیکن اب اصل کام یہ ہے کہ وہ کم سے کم مدت میں Transition process شروع کرے یعنی جمہوری عمل کی بحالی کے لئے اسے فضا سازگار بنانی چاہئے۔ میرے نزدیک چار کام ہیں جو فوج کو کرنے چاہئیں پہلا کام یہ ہے کہ احتساب کیا جائے یہ کام مکمل نہیں ہو سکتا، لیکن شروع تو کیا جائے۔پانچ چھ ماہ میں تر جینا لو پر کے سو پچاس لوگوں کا محاسبہ کیا جائے اس کے لئے خود مختار اور با اختیار ادارہ بنایا جائے۔ اس کے فنانسز اور افرادی قوت فوج سے لی جائے نہ سیاستدانوں میں سے۔ تینوں کاموں یعنی تفتیش، پراسیکیوشن اور Latigation کے لئے اس کی اپنی تین ایجنسیاں ہوں۔ نادہندگان کو ایک اور بھر پور موقع دیا جائے کہ وہ رضا کارانہ طور پر قرضے واپس کردیں۔ یہ موقع لامتناہی نہیں ہوتا چاہئے۔ برطانوی طریق کار درست نہیں ہے۔ میری رائے میں یہ اصول بھی اختیار کیا جاسکتا ہے کہ مدعی کے لئے ضروری نہیں کہ وہ دعویٰ ثابت کرے۔ حضرت عمرؓ سے پوچھا گیا کہ انہوں نے کر تا کہاں سے بنوایا ؟ اسی طرح یہاں بھی لوگوں سے پوچھا جا سکتا ہے کہ ان کے پاس آمدنی کے واضح اور جائز ذرائع سے زائد دولت کہاں سے آئی۔ آخر یہ معلوم ہونا چاہئے کہ ان لوگوں کا لائف اسٹائل ان کی know کم سے زیادہ کیوں ہے۔ ثیات نہ کر سکیں، ان سے لے لیا جائے۔ یہ کام ایک مرتبہ شروع ہو جائے تو سلسلہ
چل پڑے گا۔
دوسر اکام معیشت کی بحالی ہے کہ اسے سنبھالا جائے۔اس بارے میں چیف ایگزیکٹو نے جو اعلان کیا ہے، میں اس سے جزوی طور پر اتفاق کرتا ہوں اس لئے کہ زراعت اور صنعت کی ترقی قر نسوں کی واپسی اور سرمایہ کاری کو فروغ دینا اہم ہے، لیکن اب تک کی ڈوپلیمینٹل اسٹر سنجی غیر ملکی قرضوں کی اساس پر بنائی گئی ہے اس سے برات کا اعلان انہوں نے نہیں کیا۔ جب تک ہم آئی ایم ایف اور ورلڈ بینک پر انحصار کرتے رہیں گے معیشت کا قبلہ درست نہیں ہو سکے گا۔ جس طرح امریکا میں کونسل آف اکانومک ایڈوائزر موجود ہے اسی طرح کا آزاد ادارہ بنا کر اس میں سارا ٹیلنٹ لیا جائے۔ ہمیں ایک دفعہ ہمت کر کے فیصلہ کرنا ہو گا۔ قوم سے کہا جائے کہ وہ ساتھ دے۔ جب تک ہم اپنے پیروں پر کھڑے نہیں ہوتے ، ہمارا یہ خواب پورا نہیں ہو سکتا۔ ہمیں یہ کام اس لئے بھی کرنا پڑے گا کہ ہمارے پاس کوئی اور آپشن نہیں ہے۔ قوم میں اعتماد موجود ہے معیشت میں پوٹینشل ہے ، اگر اس کا صحیح استعمال ہو اور بصیرت کا مظاہرہ کیا جائے تو یہ کام کیا جا سکتا ہے۔


تیسری بات یہ ہے کہ خارجہ پالیسی اور نیشنل سیکورٹی پر بالکل واضح موقف آنا چاہئے۔ مجھے خوشی ہے کہ کشمیر اور بھارت کے حوالے سے درست پالیسی کا اعلان کیا گیا۔ کشمیر کے بغیر تجارت اور دیگر روابط خارج از امکان ہیں۔ ہم دوستی کے مخالف نہیں لیکن دوستی اپنے قومی مفادات کو قربان کر کے پروان نہیں چڑھائی جاسکتی۔ ہمیں یہ بھی نہیں بھولنا چاہئے کہ اس علاقے کے بارے میں امریکا کا جو نظریہ اور پالیسی ہے ، اس میں بھارت سے دوستی اس کے مفاد میں ہے۔ اسے نظر انداز کر کے بھارت سے ہم دوستی نہیں بڑھا سکتے۔ ایسا ہوا تو یہ خود کو تباہ کرنے کے مترادف ہوگا۔ اسی طرح ہم سب سے دوستی چاہتے ہیں لیکن کسی کے ماتحت ہو کر نہیں۔ ہم کسی کی توسیع پسندی کے تحت بھی کام نہیں کر سکتے، اس کے لئے ضروری ہے کہ معیشت مضبوط ہو نیو کلیئر پالیسی بھی واضح ہونی چاہئے خاص طور پر سی ٹی ٹی ٹی پر ہمارا موقف قومی
منگوں کا ترجمان ہونا چاہئے۔
ڈیٹرنس کو وقت حالات اور ضرورت کے مطابق بہتر اور


مضبوط بنانا ہمارا حق اور ذمہ داری ہے۔ خود امریکی سینیٹ نے سی ٹی بی ٹی کی توثیق نہ کر کے ثابت کیا کہ یہ امریکا کی نیشنل سیکورٹی کے خلاف ہے۔ ہمارے لئے بھی سی ٹی بی ٹی اور ایف ایم سی ٹی یا این پی ٹی نا قابل گفتگو معاہدے ہیں ہم کوئی سمجھوتہ کسی صورت نہیں کر سکے۔ ہم جتنے نرم اور یکسو ہوں گے اتنا ہی نیو کلیئر پروگرام کو مضبوط نا سکیں گے۔ جو ساری دنیا میں ہوتا ہے ہوا کرے یہ ان کا اپنا نقطہ نظر ہے اس سے ہمیں کوئی سروکار نہیں۔ ہمیں امریکا کو یہ بھی بتانا چاہئے کہ وہ ہمیں جمہوریت کا درس نہ دے۔ جمہوریت عوام کی مرضی کا اظہار ہوتا ہے۔ چوتھا کام بہت اہم ہے اور چیف ایگزیکٹو کی تقریر میں اس کا تذکرہ موجود نہیں، یعنی انتخابات کے لئے اصلاحات ! ایک کلین اور شفاف جمہوریت کا راستہ ہموار نانے کے لئے پہلے احتساب ہونا چاہئے اور پھر آئین کی دفعات 62-63 کے مطابق الیکشن کو یقینی بنایا جائے۔ مافیا ختم کیا جائے اور مڈل کلاس کے لوگ اپنے وسائل سے اوپر آئیں ۔چاروں کام انہیں کرنے چاہئیں لیکن سب سے ضروری احتساب اور


انتخاب ہے۔ فرائیڈے اسپیشل : ۔ یہی بات نئے ایجنڈے میں اسٹرائیک کر رہی ہے کہ اس میں الیکشن کا تذکرہ نہیں-77ء میں بھی یہی ہوا تھا ایمر جنسی لگی اور گیارہ سال طول کھینچ گئی ؟
پروفیسر خورشید احمد :۔ ہمارے پاس اصل میں دوسری چوائس نہیں تھی۔ اگر ہماری اس ڈیمو کریٹک تحریک جاری رہتی
تو ہم انتخابی اصلاحات کے لئے اثر انداز ہو سکتے تھے۔ ہمیں یہ نظام عبوری سیFacilitate تو کر سکتا ہے۔
فرائیڈے اسپیشل :- جماعت اسلامی اور فوج کے حالیہ ایجنڈے میں کیا قدر مشترک ہے کہاں تک تعاون کے امکانات
ہیں ؟
پروفیسر خورشید احمد - احتساب مشترک ہے۔ کشمیر کے مسئلے کو اہمیت دی گئی ہے۔ امریکا کے حوالے سیلف ریلائنس سامنے گیا ہے۔ یہ ان معاملات میں جتنا آگے جائیں گے ہمارا اشتراک بڑھتا چلا جائے گا۔ لیکن ساتھ ہی یہ بات بھی ہے کہ ہمارے پیش نظر چہرے بدلنا نہیں بلکہ نظام بدلنا ہے۔ فرائیڈے اسپیشل : - جماعت اسلامی نے نئے سیٹ اپ
میں شمولیت سے انکار کر دیا ہے اس کی کیا وجہ ہے؟
پروفیسر خورشید احمد :- پہلی بات تو یہ ہے کہ ابھی تک ہم سے رابطہ نہیں کیا گیا۔ دوسری بات یہ ہے کہ ابھی ہم اقدامات دیکھنا چاہتے ہیں۔ تقریر کے الفاظ اور جملے درست ہیں، ترجیحات ٹھیک ہیں لیکن دیکھنا یہ ہے کہ یہ کیسے افراد کو لاتے ہیں۔ فرائیڈے اسپیشل :- کیا یہ وجہ بھی ہے کہ ہم ضیاء الحق کی
کلینہ میں تلخ تجربے سے گزرے ؟
پروفیسر خورشید احمد :- یہ درست ہے کہ ہم نے بغیر دیکھے کہ ضیاء الحق کیسی ٹیم اور عزائم رکھتا تھا اور یہ جانتے ہوئے کہ اس کا اصل حلقہ فوج تھی، ہم نے انہیں بہت سپورٹ کیا۔ ہمیں ضیاء الحق جیسے اقدامات نہیں چاہئیں۔ بہر حال اس ملک میں جماعت اسلامی سے باہر بھی اچھے لوگ موجود ہیں۔ صاف کردار اور ماہر لوگوں کو لایا جائے۔ ہم یہ چاہتے ہیں کہ تبدیلی آنا شروع ہو، ہم لائیں یا کوئی اور اس سے کوئی فرق نہیں پڑتا۔
فرائیڈے اسپیشل :- کیا یہ تاثر درست ہے کہ فوج کے آنے سے جماعت اسلامی تو پس منظر میں چلی گئی مگر اس کی جدو جہد آگے بڑھ گئی ہے ؟
پروفیسر خورشید احمد ۔ ہم اپنی ترجیحات کے مطابق اپنا د عوتی کام جاری رکھیں گے ۔ ہمارا ان کا کولیبریشن یہ ہے کہ ان کی اچھی کوششوں میں ہم Facilitate کریں جہاں کو لیبریشن نہیں ہے وہاں ہمارا کام یہ ہے کہ قوم کو اتنا بیدار اور دوکل کریں کہ یہ اس ایجنڈے کی تکمیل کے لئے آگے بڑھ سکے۔
فرائیڈے اسپیشل : - جماعت اسلامی کی احتجاجی تحریک چل


رہی تھی اور لوگوں کی بڑی تعداد اس کے ساتھ شامل ہو گئی تھی، ب کیا احتجاجی سیاست کا مرحلہ ختم ہو گیا ہے ؟
پروفیسر خورشید احمد : احتجاجی سیاست ایک حصہ اور جزو ہے کل نہیں۔ اصل کام دعوت ہے اور یہ کام ہر ابر جاری رہے گا۔ احتجاجی سیاست دعوت کے ایک خاص اسٹیج پر شروع ہوتی ہے ، ان کے آجانے کے بعد وہ اپنی بدل گیا ہے اب ہم آنکھیں بند کر کے وہ کام جاری نہیں رکھیں گے جو اس وقت کر رہے تھے۔ ہمارا کام عوام کو تیار کرتا، ایشوز ابھارنا، سوسائٹی کے مظلوموں کو منظم کرنا لور قوت دینا ہے۔ یہ کام تو جاری ہے۔ ہم فوج سے الجھنا نہیں چاہتے لیکن اس کے ساتھ ساتھ یہ خلا نہیں ہونا چاہئے۔ فرائیڈے اسپیشل : ۔ فوج کو کتنا موقع دیا جا سکتا ہے ؟ پروفیسر خورشید احمد : یہ ایسا معاملہ نہیں کہ اس پر تاریخ


دی جائے۔
فرائیڈے اسپیشل :- کیا نیشنل سیکیورٹی کونسل کا مجوزہ خاکہ قومی ترقی کے عمل میں نمایاں پیش رفت کا باعث بن سکتا ہے ؟ پروفیسر خورشید احمد :- آپ اسے مارشل لاء کلمینہ یا اصل اور حقیقی کابینہ قرار دیں، یہ فیصلہ کن ادارہ ہو گا۔ اب صدارتی نظام ہے تو یہ صدر کی صوابدید پر ہے کہ وہ ممبران نامزد کرے۔ اگر یہ ترک ماڈل ہے تو ترکی میں فوج آزادی کی تحریک کا حصہ تھی۔ پاکستان میں ایسا نہیں ہے، یہاں فوج برٹش آرمی کا حصہ تھی اور اس نے تحریک آزادی پاکستان میں کوئی کردار ادا نہیں کیا۔ پاکستان کی فوج پاکستانی فوج ہے اس لئے ہم سمجھتے ہیں کہ ترکش ماڈل یہاں مناسب نہیں ہے کیونکہ وہاں تناسب میں فوج کی نمائندگی زیادہ ہے۔ ہم یہ کہہ سکتے ہیں کہ اس میں ماہرین کو شامل کیا جائے جو


پالیسی تیار کریں۔
فرائیڈے اسپیشل : - اگر جماعت اسلامی کو نیشنل سیکیورٹی کونسل میں نمائندگی کی پیشکش ہو تو کیادہ قبول کرے گی ؟
پروفیسر خورشید احمدہ :۔ ہم نے اس پر غور نہیں کیا۔

